
				এই পাতাটির মুদ্রণ সংশোধন করা প্রয়োজন। 
কমল৷
নহে-সন্ধি। তিনি তামাকু-টানাটা একবার বন্ধ রাখিয়া জিজ্ঞাসা করিলেন, “কোথা থেকে আসছে?”
কাত্যায়নী আর চুপ করিয়া থাকিতে পারিলেন না, ভ্ৰযুগ কুঞ্চিত DBBB BDD BD BD DBBBBSiBDB DDDDBD DDDD DDD থেকে তাড়িয়ে দিই। আর যাই করি, তাতে পাঁচজনের এত মাথা-ব্যাথা কিসের ?-পাঁচজনের কাছে তার জন্যে এত তর্জন-গর্জনই বা কেন ? কারু বাপের বিষয় তা আর কেউ খেয়ে ফেলে নি-বুঝে নিলেই ত চুকে शां ।”
সুধাংশু নীলকমলের মুখের দিকে চাহিয়া বলিল, “বাপের বিষয় বুঝে নেবার কথা কি হ’য়েছে, কাকা বাবু?”-
নীলকমল চক্ষু বুজিয়া তামাকু টানিতে লাগিলেন-কোন উত্তর
করিলেন না । .
সুধাংশু বলিল, “বাবার বিষয় কি আছে না আছে-জানি না, জান
বার কখন ইচ্ছেও হয় নি। এই শরীরই আমার পৈতৃক সম্পত্তি, খাটালেই আমার জীবন বেশ কেটে যাবে। বাপের অন্য সম্পত্তি যদি কিছু থাকে আমি তা চাই না, আপনি যাকে ইচ্ছে হয় বিলিয়ে দিন-গঙ্গার জলে ফেলে দিন। কখনো জিগগেসাও ক’রতে আসব না, কাকে দিয়েছেনকি ক’রেছেন -এখন যে বিষয়ের জন্যে এসেছি। একটু মন দিয়ে শুনবেন ?”
নীলকমল সুধাংশুর মুখের দিকে চাহিলেন। সুধাংশু কমলার প্রবাস সম্বন্ধে যাহা যাহা শুনিয়া আসিয়াছিল—সব বলিতে আরম্ভ করিল। : নীলকমল নতমন্তকে বসিয়া ধীরে ধীরে তামাকু টানিতে টানিতে সুধাংশুর কথা শুনিতেছিলেন আর বামহস্তে সম্মুখের চুলগুলিকে

